
gralia Dei omnipotentis, quam et in prasenti multos, A derium nostrum, sua nos in perpetuum misericordia

etin * fuluro omnes cordis et corporis nostri lan-
Kuores sanare consuevit, saliansque in bonis desi-

et miseralione coronal. Amen.

VULGATORUM VARIANTES LECTIONES.

¢ Futuro cordis.

BEATI FELICIS CONFESSORIS

VITA.

Felicissimum beati Felicis triumphum, quem in
Nola Campaniz civilate, Domino adjuvante, prome-
roit, Paulinus ejusdem civitatis episcopus versibus
hexametris pulcherrime ac plenissime descripsit;
qui quia metricis potius qnam simplicibus sunt ha-
biles lectoribus, placuit nobis ob plurimorum utili-
tatem, eamdem sancti confessoris historiam planio-
ribus dilucidare sermonibus, ejusque imitari indu-
striam qui martyrium beati Cassiani de metrico opere
& Prudentii in commune apertumque omnibus elo-
quium transtulit.

Igitor Felix natus est in Nola quidem Campanie,
sed P patre Syro, nomine Hermia, qui de Oriente
Nolam veniens, ibidemque quasi indigena inhabi-
tans, genuit filium Felicem : eique defunctus reliquit
bazreditatem substantie locupletis, cui tamen ipse
promissa in ccelestibus hxreditatis dona przposuit.
Habuit aytem et fratrem cognomine sui patris, id est
Hermiam, cum quo patrimonium divideret terrenum:
qui longe a Felicis moribus agens, atque ideo feli-
cilale indignus perpetua effectus est. Nam terrena
solummodo bona diligere studuit, et Cesaris polius
quam Christi esse miles elegit.

At contra Felix nominis sui mysterium factis ex-
sequens, mox a puero se divino famulatui subje-
cit, et crescente gratia virtutum, primo lectoris
officium in Ecclesia suscepit, ac post ad exorcistae
gradum provectus, immundos ex obsessis corporibus
spiritus ejicere ceepit. Cumque et in hoc ministerio
virtutibus elarus exslitisset, non mora, condignum
merilis presbyterii gradum subiit. Nec minor gradu,
mente et opere remansit, sicut etiam adveniens ten-
tationum turbo probavit.

Nam tempore eodem exorta infidelium persecutio,
gravi Ecclesiam certamine pulsavit : nec tamen porie
mortis portas filiz Sion ab annuntianda laude sui
Creatoris avertere potuerunt. Cumque magistri aucto-
resque perfidiz primum suz vesanie conflictum con-
tra ipsos veritatis ac fidei dominicze magistros inten-

s I;rudenlii. Vide ejus lib. mepi frepavwy hym-
nem 9.

b Patre. Qui ut S. Paulinus nat. 5 scribit, emeritis
sub Ceesare vizerat armis.

¢ Maximum. Hujus memoriz plures dies in varia-
rum Ecclesiarum Fastis dicantur. Nam juxta Ghi-
nimn Scucnsem et Galesinium 45 Januar. colitur :

dissent, primosque episcopos vel presbyteros Eccle-

B siarum ad terrorem minorum, aut morti lradere,

aut ad pegandam fidem cogere conspirassent : fa-
ctum est ut ministri erroris et infesti furoris Nolamn
quoque pervenienles, episcopum urbis illius nomiue
¢ Maximum, virem doctrina, pietste alque mtate
venerabilem , ad termenta quxrerent. Quod ille
animadrertens, memor dominici precepti, quo di-
ctum est : Cum vos persecuti [uerint in civitate ista,
fugite in aliam, petit ad tempns secessum loci re-
motioris, relicto ad tuitionem civitatis Felice presby.
tero, quem filii loco amplectebatur, atque hzredem
suz sedis accipere desiderabal.

Al persecutores ubi episcopum invenire nequive-
runt, nihil morati manus in Felicem mittere con-
tendunt, eumque primum quasi maximam post epi-
scopum urbis arcem, a constantia lamos® suz vir-
tutis dejicere, vel blandiendo promissis, vel posnis
terrendo satagunt. Comprehensus igitur Felix ab
adversariis furentibus, sed ipse multum de interna
Spiritus sancti consolatione confisus, mittitur in
carcerem tenebrosum, ubi manus simul et collum
ferrea vincula stringunt, nervo pedes arctantur;
fragmenta quoque testarum subler eum sternebantur,
ne inter horrorem et frigora long® noctis ligatus, vel
somuum vel requiem capere aliquam continuo horum
acumine compunctus sineretur.

Interea episcopus, qui ad montium {atibula he-
stem fugiendo secesserat, et ipse non minore mar-
tyrium passlone gerebat, quam si ferro vinctus aut
testis superpositus, vel flammis esset datus urendus.
Urebat nainque animum illius cura maxima sui gre-
gis, urebat et corpus fames, una cum gelidz rigore
hiemis; qui inter spineta sine tecto et alimento ja-
cens, noclem una cum die pervigil soilicitis conti-
nuabat in precibus. Nec difficile membra senilia, et
longis exhausta jejuniis, tanta vis malorum compri-
mens, vel ad mortem usque coegit.

Sed ut superna pielas apertissime, quanta sui cura

verum Ecclesia Nolana veneratur natalem ejus 7 Fe-
bruarii. Ecclesia Beneventana ab 7 Februarii officio
duplici S. Hermolai martyris impeditum, celebrat
postridie sive 8 S. Maximum officio semidoplici, ut
tradit Marius de Vipera in Catalogo SS. Ecclesiz Be-
ueventan®.

vir ille dignus esset, osienderet, mitiitur e celo A  Et ubi plene reviviscens, Felicem esse qu ad se

angelus, qui beatum Felicem confcssorem vinculis
exemptum, ad quzrendum, recreandumque ac domi
revocandum antistitem ocius venire praciperet.
Eraot autem plures eodem in carcere clausi: sed
angelus advenicns, soli Felici, qui pietatis gratia
vinctus erat, apparuit, luce splendens corusca, et
ipsam quoque domum gratia lucis adimplens, cujus
voce simul et luce Felix motus intremuit. Ac pri-
mum quidem se somnii imagine illudi putavit; at
angelus surgere illum, et se sequi exeundo przce-
pit. Qui stupens ad imperium jubentis, causabatur
se exire non posse, quia et vinculis et claustro car-
ceris et custodum diligentia teneretur. Porro an-
gelus iterata voce surgere illum propere, nilil obsi-

stentibus vinculis, jussit; et dicto citius catenze de B

manibus et collo ejus, compedesque cecidere de
pedibus. Eduxit autem illym foras miro rerum or-
dine, aperta sibi quidem janua carceris, sed ca®teris
clausa, ita ut per ipsos custodes, quibus claudeba-
tur, ignaros rerum iter agerent, Ipso angelo instar
columnz Mosaice, et ducatum Felici et lumen, us-
que dum hosliuin manus evaderel, presenliz sue
fulgore prxbente.

Ut autem pervenit beatus Felix confessor ad lo-
cum deserti, quo episcopus secesseral, invenit eum
eegra suspiria tenui flatu trahentem : et quidem gavi-
sus, quod eum vivenlem inveneral; contristatus vero
cst multum, quod inventum morti proximum vidit.
ftaque amplexus et osculatus est Patrem, ceepitque
tentare, si forte crebro anhelitu sui oris el sui folu
corporis, aliquid caloris posset gelidis ejus artubus
afferre, Cum vero diu laborans, neque clamando,
neque langendo aliquid sensus vitalis in ejus posset
vel animo excitare vel corpore, sed neque ignem
aut alimeutum in proximo, quo eum rigenlem ac
tabescentem recrearet, haberet : tandem invento
salubri consilio, flectit genua sua ad Patrem Domini
nostri Jesu Christi, suppliciter obsecrans, ut ipse
ccelilus eum juvaret, quo ministerium pietatis, quod
jussus eral, erga Patrem suum explere valeret. Nec
mora, exauditus vidit pendentem vicinis in sentibus
uvam : et illus esse munus agnovit, qui naturarum
condilor atque auctor omnium, et aquam de petra
produxit arida, et ipsam cum voluit in vinum con-
vertit. Letatusque mullum hoc munere divine pie-
tatis, tulit racemum, atque ad os episcopl morientis
admovit : sed quia ille striclis dentibus instar mor-
tui, utpote omni sensu et cordis el anim® carens,
oblatum sibi gustum prorsus accipere nesciebat;
tandem sanctus presbyter Felix felici manuum sua-
rum luctamine aperuit arida ejus labia, et sic ori
vjus resoluta uva, quantum potuit succi salutaris
infudit, Quo gusiato, mox Pater sensum anime re-
cepit el corporis, aperiuntur deinde oculi, linguaque
que siccis herebat faucibus ad logquendum soluta
est.

¢ Rursum. Jaeobus de Voragine scribit ante no-
vam lanc persecutionewm Felicem ad episcopatum

quxrendum venissel agnovit, paterna illum pictate
complexus, el quare (am sero veniret conquestus est.
« Ubi, iaquiens, tam div demnocratus es, fili? Nam te
jamdudumn Dominus ad me vemurum promiserat.
Vides autem quia etsi fragilitate victus corporis ad
horam cessi, solidam tamen animi fidelis constan.
tiam servavi, sicut etiam loci hujus, ad quem se-
cessi, status indicat. Poteram quidem ad vicum ali-
quem sive aliam urbem, ubi ab hostibus essem tu-
tus, intrare, si mihi vilis fides et chara hzc vita
fuisset. Nunc autem cuncta hominum refugia decli-
nans, ad deserta vero montium confugiens, divine
tanlum me gratie tuitioni credidi, ut videlicet me
ipse quocunque modo vel ordine vellet, aut in hac
vita conservaret, aut in futuram transferret. Nequo
vero me spes, quz in Deum erat, fefellit, sicut tuo
manifeste probatur adventu, per quem ab ipso, at
ita dixerim, limine mortis sum revocatus ad vitam.
Unde, nate mi, complere festinus ceptum pietatis
opus curato, et imposilum me humeris domum re-
portare satage.»

Quibus dictis, Felix celerrime quod jubebatur,
explevit: revectumque humeris antistilem snam ad
domum retulit, quam unica servabat anus. In tan-
tum namque antistes venerabilis a mundi erat rebus
alienatus, ut illi de omni turba domus, et summa
census , anus una superesset. Pulsatis ergo foribus ,
hauc suscitavit Felix, surgentique ac januam ape-
rienti dedit et commendavil episcopum. Tunc epis-
copus pro impenso 8ibi officio p'etatis , beato Felicl
debitam gratiarun retulit actionem, et imposita
capiti ejus dextera , paterna illum benedictione do-
navit. Qui egressus inde, paucis diebus et ipse in
domo sua, donec persecutionis (urbo cessaret,
delituit. Quod dum fieret, deseruit latebram , et
lztantibus de suo adventu civibus sese lxtum red-
didit : ac per omnia digrediens, snlabatur et confor-
tabat verbo exhortationis animos singulorum, qui
acerhitate premiss® tempestalis non modicum
fuerant conturbati. Nec solum vero verbo, sed et
suo illos docebat exemplo et prospera mundi et
adversa despicere, sola zternw® patrie gavdia que-
rere , solam superni judicis iram formidare.

a Rursum mota perseculione, quazritur Felix,
veniuntque hostes usque ad habitaculum ejus, illum
ocius rapere ac morti tradere sitientes : qui tum
forte ab ®dibus suis absens , in edio civitatis eum
amicis consistebat, et more sibi solito verbum fidel
circumstantibus turbis pradicabat. Quem eo loci
esse audientes adversarii, mox strictis gladiis ac-
currunt : sed pervenientes ad eun , mutato divina
provisione aut vultu ipsius, aut corde illorum,
neyuaquam eum guem optime noverant, agnoscere
valebant. Interrogantibus ergo ipsum , ubi esset
Felix, intellexil vir prudentissimus, divinitus actum
esse, nc eum cognoscerent, ridensque inquirentibus:

E:'lomomm; plures, postulatum. At Paulini certior
(-E1Y

« Nescio, inquit, Felicem, quem queritis. » Nec A pavit. Manebat namque in vicinis =dibus quadam

prorsus fefellit: nemo enim seipsum facie novit.

Qui statim relinquentes eum , diverterunt alio, et
quos forte obvios habebant , interrogabant ubi esset
Felis : e quibus unus causz prorsus ignarus, et
furere eos credens, ceepit objurgare eos dementie,
qui presentem non possenl cognoscers eum , cuin
quo loquebantur : pariterque eis quo discederet ille,
quem querebant , ostendit. Qui gravius furentes,
statin vestigia beati Felicis insequuntur.” At ille,
appropinquantibus eis, admonitus tumultn precur-
rentis civitatis,, et clamoribus allonili adventu
hostium vulgi , secessil in secretiorem locum, qui
nil quidem munimenti firmioris habens , semiruti
tantum muri erat fragmine praeseptus: sed mox ut
virum Dei recepit , miro eum divin® manus est
opere lutatus. Repentino etenim rudere concrevit
ibidem agger | qui eumdem locum pracluderet : sed
et aranea divino nutu , cui omnis creatura deservit,
confestimn nutantes ipso in loco telas suspendit. Quo
cum pervenissent , obstupuerunt Lostes , et presso
gradu loquebantur mutuo , dicentes : « Nonne stul-
tam est nos huc hominem quxrendo ingredi, cum
liquido appareat, neminem hic przisse? quia si
quisquam intrasset , nequaquam hic aranearum fila
integra remanerent, qua eliain mosc® perrumpentes
minimz nonnunquam scindere solent. Constat ergo
quia qui huc secessisse Felicem dixit , astu fecit , ut
nos ab ejus inventione longius abstraheret: ergo
recedamus ac dimittamus hic bominis latebras
scrulari , ubi ipsa loci facies neminem intrasse
premonstrat. » Sic delusa sollicitudine quzrentium,
discedunt propere frementes el non minus quam in
Felicem, rabida mente frendentes in eum qui se in
loca talia suis dolis induxerat : ubi multa claruit sa-
pientia pii conditoris ac protectoris nostri. Certe
nonnunquam muri urbium altissimi ac munitissimi,
cives suos obsidentihus adversariis produnt magis
quam liberant : et humilem Christus famulum suum
a persequentibus armatis hostibus , tremulis ara-
nearum casibus, ne inveniri vel capi posset, abscon-
dit, vere ut venerabilis Pater Paulinus de his
loquens ait :

e o « « o o « « o o «Ublcunque
Chrislus adest nobis, et flet aranea murus :
At cui Christus abest, et murus araoea fiet.

Discesserunt ergo, incumbente jam vespera,
hostes , et Felix illis abeuntibus, liberior alias
petit latebras, gaudens de adjutorio divinz protectio-
nis , secomque decantans : Nam elsi ambulem in
medio umbre mortis, mon timecbo mala, guoniam
tu mecum es. Die autem facto , secesril in locum,
inter ipsa adificiorum tecta secretiorem , ubi sex
mensibus continuis ab hominum quidem nolitia
omnium segregatus , sed divin® preseuntie gratia
fruitus, manebat absconditus, videlicet juxta
vocem Psalmistz , in abscondito vultus ejus a con-
warbatione hominum , qui etiam miro illum atque
bominibus inusitato ordine tanto temporis spatio

D

mulier Deo devota, cujus ministerio nescientis

scienter ipse , qui est lotins scientiz fons et origo,

Dominus utebatur. Coquebat enim panes mulier,

coquebat alias eseas in cibaria domus sux : et facta

in ¢xcessu mentis, eo loco inferebat has , ubi Felix
confessor latebat , ibique sumendas illi ponebat, ila
ut neque huc se intrasse neque redisse unquain
scire posset : sed preparatas escas domi se posuisse
eredens , ila semper abibat, pouende memor, ct
mox posile immemor escx. El sic B. Felicem
ferunt sex, ut dixi, mensibus in jisdem latebris
obscuri et angusti tecli mansisse , ab humana qui-
dem societate sejunctum , sed nunquam eiviam
supernorum praesentia desertum ; et parco nimirum
B victu, sed ccelitus ministrato, vitam dusxis<e feli-
cem. Quo tempore perhibetur etiam divine collo-
culionis dono ssepius dignus fuisse habiius. Erat
autem iisdem , in quibus morabatur , habitaculis ,
cisterna vetus , de qua ipse in primis pauperem po-
tnm hauriebatl : sed hac cum nimio xsiatis esset
siccata calore , non tamen beato confessori , unde
viverel , deluil. Etenim pius conditor ac provisor sa-
lutis nostrz , qui quondam sicco aere cetero , unum
solummodo vellus pluvia caelesti perfudit , ipse suo
confessori , silenti prorsus ac sereno aere , prout
opus habebat , occultli roris gratiam , qua sitiens
recrearetur , ministravit.

Completo autem hoc tempore, admonilus est
oraculo divino procedere de latebris, eo quod jam
persecutionis turbo pertransisset. Qui ut repentinus
apparuil in publico , gratissime ab‘omnibus , quasi a
paradiso veniens , susceptus est. Ceepil autemn ex
tempore filem confirnare omniumn, que szvilia
tempestatis erat non winimum convulsa. Interea
Deo dilectus antistes Maximus, longa provectus
®lale , diem clausit ultimum. Nec mora : Felix in
episcopatu omnium judicio eligitur, qui et confessor
existeus inviclissimus, et doctor suvavissimus, et
qux bona ore docebat, ipse cuncta opere complesset.
Verum Felix , ut etiam humilitatis quantam in corde
haberet sublimitatem insinuarel, verecunda se voce,
ne hunc gradum suscipere deberet , excusavit , di-
cens compresbyterum suum Quintum, multo dignius
honorem prafati gradus posse subire , eo quod is
septem dicbus ante quam ipse, ad ordinem pres-
byterii fuisset promotus. Quod ita , ut postulabat,
expletum est: susceplumque episcopatus officium
ita idem Quintus administravit , ut humiliter bea-
tissimo confessori submissus, ilium pro se sermonem
ad populum facere juberel , et ipse plebem officio,
Felix doctrina regerel.

Qui videlicet Felix, cum constantia confessionis
et virtute valde preclarus esset humilitatis , etiam
summus voluntarize pauperlalis amator exslitit.
Possederat namque ex paterna hzredilate pradia
multa , domosque ac divitias plurimas , sed tempore
persecutionis proscriptus , cuncta amiseral. At vero
pace Ecclesiis reddita , cum posset jura sua repe-

tere , nequaquam ultra volebat : sed amicis suaden- A inde, si non boves reciperet, esiturum. Quod cum

tibus , ut debita sibi jura reciperet, quz recepta
cum fenore magne mercedis dispergere ac dare
pauperibus posset, nullatenus id facere consentiens,
forli seulentia snggestiones eorum repellebat,
dicens : « Omnia miki licent , sed non omnia expe-
diunt. Absit enim ut res, quas causa confessio-
ois perdidi, repetam; absit , ul terrenas opes,
quas ccelestium bonorum contemplatione semel
contempsi , quasi hec minas sola suffliciant, ulla
ratione reposcam : quin polius pauper spiritu
ssquar Jesum, quo opulentius regni celorum
dona percipiam : nec diffidendum gquin ille, qni
we et vinculis lenebrisque diri carceris eripuit,
et ab hominibus secretum tanlo tempore pavit,
eliam c=zlero vite mez spatio , jaclantem in se co-
gitalom meum, ipse me enutriet. Hunc retinens
apimum beatus confessor , (ria lanthm jugera ruris
modici, et hec conducta, et unum hortulum pro-
prii juris , unde viveret , habuit. Sed hzc utraque,
ne uno quidem famulo adjutus, propria manu coluit:
fructum autem ejusdem sue messis, vel hortuli
adultum cum pauperibus semper communicare gau-
debat. Eamdem autem et in habitu parcimoniam vir
beatissimus seclabatur , ita ut simplici tantum vesti-
mento , el quod ponnunquam vix sibi sufficeret ,
essel contentus ; si quid vero superesset, paupe-
ribus erogaret : et si forte aliunde contigit nt gemi-
num haberet indumentum , mox nudumn meliore
refovil.

Tali vivens pietate vir et nomine et merito Felix,
plenus dierum atque operum bonorum * defunctus
esl : ac viam patrum secutus, ®ternam est receptus
in gloriam, sicul etiam signa qua in ecclesia in qua
b gepultus est sunt facta perplura testantur.

Erat enim ibi quidam rusticus pauper rebus, sed
fide integer, qui angustam pauperiem duoruin so-
Jlummodo boum possessione sustentabat, vel ipse vi-
delicet his utens, vel vicinis ntendos pacta mercede
commodans : quos cum multa inops cura diligeret
atque servaret, quadam nocte furto ablatos perdidit :
ac mane faeto, cum eos furatos certissime compe-
risset, amissa omni spe sux quasitionis vel inven-
tionis, petit rapido cursu ecclesiam sancti Felicis;

die toto voce quidem rustica, sed fidelissima mente
fecisset, superveniente vespera, ejectus est violentia
turba, el sacris propulsatus ab adibus. Venit aviem
domum, nec omillit coutinvis in lamentis noctem
ducere pervigilem. Verum quia omnis qui petit acei-
pit, et qui queerit invenit, et pulsanti aperietur, et
sicut Psalinista ait, desiderium pauperum exaudivit
Dominus : medio noctis tempore cum cseleris homi-
nibus ac rebus omnibus guietis, ipse solus excitante
suo dolore ac pauperiate pervigil jaceret : mirum
dictu, venere subito ad ostium ejus boves, quos quz-
rebat, divino videlicet nutu et predonibus erepti, et
ad domum domini per loca avia inter tenebras noctis
errorisque revocali : pulsantesque cornibus ostia
ejus in quo manebat tugurii, jam sese advenisse si-
gnabant. Sed ille mulium tremens, non jam boves
suos, sed fures sibi rursus adesse credens, diutins
fores aperire tardavit, donec ildem boves, quasi
causam domini tardantis intelligentes, mugita quo-
que emisso se esse, qui ad ostia domestica pulsa-
rent, demonstrarent. Receptis autem bohus rusticus,
non rustice sed docte ac fideliter agens, festinavit
primo mane debitas redditori suo gratias rependere.
Assumens enim secum boves, venit ad ecclesiam
sancti Felicis, omnibus et illo iter faciens et ibidem
perveniens, beneficia qua a sancto confessore per-
cepisset, lzlabunda voce replicans et ostendens. Et
quia multum plorans, vel inquirendo suos boves, vel
in recipiendo pre gaudio, oculoram quoque aciem
non minimum leserat: et hujus detrimenti sola-
tium a beato Felice querens, accepit. Sicque do-
mum rediit , duplici gratiz coelestis munere re-
pletus.

Cumque in honorem ejusdem beati confessoris an-
gustior ecclesia fabricaretur, erant in proximo ipsius
ecclesiz duo rustica zdificia importuna situ, simul
et deformia visu, qua omne decus ecclesiz non pa-
rum sua obscuritate feedabant. Volens autem vene-
rabilis ac Deo dilectus antistes Paulinus tolli haee
=dificia, et emundari loca in quibus sila fueramt,
postulavit eos, ad quornm possessionem pertine-
bant, hanc beato Felici prabere reverentiam, ut ad
fllustrandum decorandumque locum ecclesiz ejus

ibidemque adveniens, anie fores domus sancta pro- ) privata sua tecta paterentur auferri. At illi preces

sternitur, fixoque in terram vulta implorat et obse-
crat sanclum Felicem reddere sibi boves quos perdi-
derat, testatus multum com lacrymis, nunquam se

] tus. Atas S. Felicis a Paulino non expri-
mitur, luepte Cliristophorus Phreislebius circa Theo-
dosii tempora vixisse scribit. llenricus Fabricius cir-
citer annum Christi 300 obiisse existimat, sed quae
wm pax Ecclesiz? flarzus circiter 310, Michael
monachus non longe post annum 342, quo daia pax
Ecclesiz. Est hac aliorum quogue el probubilis
opinio.

b Sepxltus. Molta Martyrologia ac Breviarium quo-
que Romannm sepultum habent prope Nolam in loco
quem in Pincis vel Pineis appellabant. At non pauca
quoque Martyrologia sub nomine Usuardi et alia S.
Felicem Romanum presbyterum el wartyrewn, qui via

ejus rustica obstinatione spernentes, magis se ani-
mas dare quam suas possessioves relinquere posse
dicebant. Cumque episcopum tederet rusticos rixa

Portuensi sepultus est, hoc loco sepultum memo-
raut, Certe regio est urbis Roma, nunc x1v, quz a
Pinea nomen sortita est, censetque Octavius Panci-
rolus a pinu quapiam id natum. In eam forie regio-
nem e via Portuensi haud longe semota relatum
sancti martyris Felicis corpus, elque basilica erecta,
qu vel non exstat, vel nomen mutavit. Volunt lawen
Nolani saum Felicem confessorem in Pincis sepul-
tum, et Nolz in pago Coemelerio vetus episcopium
fuisse et locum iu Pincis : esique isthic puteus gui
magua religione aditur, quod olim sanguine u_m:i{-
rum plenus dicatur fuisse, In re tam obscura difficile
est veritatem decernere.

——

vincere, vicli sunt divina potentize manun. Nam nocte A exustus, absumeretur. Ubi vero tempestas (snia

quadam quiescentibus eunciis, subitus ignis ex una
cel'arum earumdem exoriens, vicina paulatim =difi-
cia petere coepit, ita ut magis magisque suis incre~
1nentlis adauctus, et prope et longe posita habitacula
cuncta consumplurus esse videretur. Tunc tantis
excitati fragoribus et globis ignium, elves accurres
runt, ut vel incendium, si possent, omne aquas fun-
dendo restinguerent : vel de suis singull domibus
quxcunque possent igni preripientes auferrent. Cam-
que se nil valere posse conspicerent, ceeperunt qua~
rere divinum, ubi humanum cessabat, auxilium.
Advolant ergo duce episcopo ad ecclesiam sancti
Felicis, flectunt genua, supernz auxilia protectionis
implorant : divertunt inde ad ecclesiam beatorum

apostolorum, que contigua erat ecclesiz beati Feli- B

as, et inde per intercessionem apostolicam ccelestis
prasidii dona flagitantes. Ubi postquam oratum est,
rediitdomum episcopus, sumptamque de ligno domi-
nice crucis non grandem assulam, misit in medium
incendii furentis, statimque immensa illa volumina
flammarum, qua tania virorum manus aquas spar-
gendo exstinguere nequiverat, ipse lignum addendo
restinxit. Tanta etenimn sancl®e crucis erat virtus, ut
sese natura relinqueret : et ignis qni omnia solet
ligna devorare, ipso ligno dominicz passionis velut

* Pgulinus. Hic quotaunis S. Felicis natalem na-
talitio carmine celebrat, Horum carminum exstant
decem integra. Dungalus etiam vetustus scriptor qui
ante annos 800 vixit, sanctz crucis reliquiarumaque
el imaginum coltum adversus Claudii Taurinensis

sopita est, et mane redeunte cives dira noctis opera
considerare venerunt, credentles se non parva tantis
incendiis damna esse perpessos, inventum est nihil
prorsus exustum, nisi quod debebat aduri. Ex illis
etenim domibus duabus, de quibus pradiximus, quas
et homines consumere atque aulerre disposuerant,
unam flammis absumptam videbant. Quo facto mul-
tum erubuit rusticus ille, qui sua tecta contra deco-
rem sanctorum =dificiorum stolida obstinatione de-
fenderat, cernens se invitum nulla mercede perdi-
disse, quz in gratiam sanctorum sponte nolebat
amittere : et mox ipse, quod igni superfuerat de sedi-
bus, propria caepit manu abolere, quatenus ocissime
omnis circa ecclesiam beati confessoris locus congrua
sanclis claritate ac luce redderetur insignis. Ablata
autem omni feeditate ruderum ac sordium earumdem,
perstabat beatus antistes * Paulinus ecclesiam quam
ceeperat ad perfectum deducere : cujus dificium
omne Iribus annis perfecit, et in picturis atque omni
ornatu suo debito fine conclusit : in qua felicissima
beati Felicis vila el passio in wternum memorabilis
celebratur; qui die quarta decima mensis Janua-
rii, consummato cursu cerlaminis gloriosi, per-
cepit coronam vite, quam repromisit Deus diligen-
tibus se.

episcopi senlentias propugnans, quindecim ennme-
rat natales a Paulino cantatos, et fragmenta ex iis
qui hactenus ignoti, producit. Paulinus colitur x Kal.
Julii.

